
GOUVÈNÈ CUOMO MANDE PREKOSYON APRE GWO LAPLI AK AVÈTISMAN 

INONDASYON NAN LWÈS NEW YORK 
 

Sèvis Nasyonal Meteyoloji te bay posib avètisman pou Inondasyon nan tout Lwès 
New York ak Kominote avwazinan yo 

Gouvènè Andrew M. Cuomo jodia te egzòte Nouyòkè nan kominote ki afekte yo pou 
pran prekosyon lè vwayaje nan rejyon yo ki te eksperimante oswa ki kontinye gen gwo 
lapli ak avètisman inondasyon. Sèvis Nasyonal Meteyoloji a te pibliye yon Avètisman 
pou Inondasyon pou konte ki annaprè yo jiska 15 jiyè a 12:00 a.m.: Allegany, 
Cattaraugus, Chautauqua, Genesee, Jefferson, Lewis, Livingston, Monroe, Niagara, 
Northern Cayuga, Northern Erie, Ontario, Orleans, Oswego, Southern Erie, Wayne, 
Wyoming.  
 
“Avèk kondisyon gwo lapli ak inondasyon ki afekte sèten pati nan eta, mwen ankouraje 
Nouyòkè yo pou yo pran prekosyon,” Gouvènè Cuomo te deklare. “Administrasyon nou 
an ap kontwole aktivman tanpèt sa yo an patenarya avèk otorite lokal yo, e nou pral 
kontinye travay ansanm nan fason pou kenbe moun nan kominote ki afekte yo 
ansekirite.”  
 

Nan Lwès New York, plizyè konte ak wout eta yo fèmen akoz de dlo ak debri. Sa a gen 
ladan Wout Eta 60 Cassadaga ak Fredonia, ak Wout 5 nan zòn liy kotyè Lak Erie nan 
Konte Chatauqua apati Vil Ripley jiska Westfield ak Brocton.  
 
Te gen tou fèmti pasyèl nan liy wout yo byen bonè maten an sou Otowout Eta New York 
(I-90) nan toulèdde direksyon yo ant sòti 60 ak 61 akoz de kondisyon inondasyon, men 
yo te relouvri liy sa yo apre yo te fin retire debri ki nesesè yo.  
 
Daprè Sèvis Nasyonal Meteyoloji, yon avètisman inondasyon vle di ke menas 
inondasyon an egziste nan zòn rivyè ak wiso yo. Si ou nan yon zòn ki gen avètisman ou 
ta dwe kontwole kondisyon meteyolojik yo deprè. Pare pou avanse nan tè ki pi wo si yo 
obsève inondasyon an oswa yo pibliye yon avètisman. Rete branche sou radyo 
meteyolojik oswa lòt estasyon radyo ak televizyon pou dènye enfòmasyon. 

Pou jwenn plis enfòmasyon sou kijan pou rete ansekirite, anvan, pandan ak apre 
inondasyon an fin pase vizite sitwèb DHSES la.  

